Врз основа на член 30 став (6) и (7) од Законот за заштита на природата (“Службен весник на Република Македонија” бр. 67/04, 14/06 ,84/07 и 35/10), Владата на Република Македонија на седница одржана на ден ______________2010 година донесе    
УРЕДБА 

за начинот и постапката за издавање на дозволата односно сертификатот, како и за видот на дозволата односно сертификатот и определување на  граничните премини преку кои може да се врши прометот со засегнати и заштитени диви видови растенија, габи, животни и нивни делови (()
Член 1
Со оваа уредба се пропишува начинот и постапката за издавање на дозволата за промет или сертификатот за увоз и/или извоз и/или транзит и/или повторен извоз со засегнати и заштитени диви видови растенија, габи, животни и нивни делови, како и граничните премини преку кои може да се врши прометот.   
Член 2
 Оделни изрази употребени во оваа уредба го имаат следното значење: 
1. “примерок” е секое животно или растение, живо или мртво, некој нивни дел или дериват, без оглед на тоа дали е или не е дел од друга стока, како и другите стоки за кои од придружниот документ, од пакувањето или од ознаката или етикетата, или од каков било документ, може да се види дека се - или дека содржат - делови или деривати од животните или од растенијата од тие видови, освен доколку тие делови или деривати не се исклучени со одредбите на оваа уредба. Еден примерок ќе се смета за примерок и кога тој е дел или дериват од животно или растение, кај коишто едниот или обата родитела му припаѓаат на определен вид. Доколку родителите на тоа животно или растение припаѓаат на видови кои се под различен режим на заштита, ќе се применуваат одредбите од порестриктивниот режим на заштита. 
2. “вид” е вид, подвид или неговата популација; 
3.  “промет” е внесување во земјата, вклучувајќи го и внесувањето од морето, извозот и повторниот извоз што произлегува од истото, користењето, движењето и преносот на сопственоста во рамките на земјата и надвор од неа, на примероците кои се предмет на одредбите од оваа уредба; 
4. “повторен извоз” е извоз на претходно внесен примерок од земјата;
5. “внесување од морето” е внесување на некој примерок во земјата кој бил земен од и се внесува непосредно од морската животна средина којшто не е во надлежност на ниедна држава, вклучувајќи го и воздушниот простор над морето и морското дно и матичниот супстрат под морето; 
6. “земја на дестинацијата” е земјата на дестинацијата наведена во документот за извоз или за реизвоз на примерокот; во случај на внесување од море, тоа е земјата под чијашто надлежност се наоѓа дестинацијата за примерокот;
7. “понуда за продажба”  е понуда за продажба и секое дејство коешто разумно може да се смета за такво, вклучувајќи и рекламирање или предизвикување на рекламирање заради продажба и повик за тргување;
8. “земја на потекло” е земјата во која примерокот е земен од дивината, одгледуван во заробеништво или вештачки размножен; 
9. “дестинација” е местото во кое се планира да се чуваат примероците во времето кога ќе се внесат во земјата; во случај на живи примероци, тоа ќе биде првото место каде што се планира да се чуваат примероците по период на карантин или друг вид задржување заради санитарните проверки и контроли;
10. “повторно внесување/увоз” е внесување на претходно извезен или реизвезен примерок во земјата;
11. “популација” е биолошки или географски изразен вкупен број на единки;
12. “лични предмети и покуќнина” се мртви примероци, делови или нивни деривати, кои се во сопственост на физичко лице и кои сочинуваат дел од неговиот личен багаж и движнина во согласност со царинските прописи;
13. “примарно комерцијални намени” се сите намени кај коишто  преовладуваат  комерцијалните аспекти;
14. “продажба”  каков било вид продажба. Во смисла на оваа Уредба закупувањето, компензацијата или размената ќе се сметаат за продажба; сродните изрази ќе се толкуваат на сличен начин. 
15. “овластен депозитар” е орган именуван од Владата на Република Македонија за згрижување на живите примероци, особено на конфискуваните примероци.
16. „обработени примероци кои биле стекнати пред повеќе  од 50 години” се примероци чијашто природна состојба била битно изменета заради добивање накит, облека, уметнички дела, општи услуги или музички инструменти пред повеќе од 50 години пред влегувањето во сила на оваа уредба за кои органот на државната управа надлежен за вршење на работите од областа на заштитата на природата  смета дека биле стекнати во таква состојба . Ваквите примероци ќе се сметаат за обработени само доколку е јасно дека тие и припаѓаат на една од горенаведените категории и не налагаат понатамошно сечење, рачна обработка или изработка со цел да се оствари нивната намена.
17. „транзит” е превезување  на примероци, меѓу две точки надвор од земјата, преку територијата на Република Македонија, при што тие се транспортираат за именуван примач и за време на кој сите прекини на движењето се јавуваат само поради подготовките кои се неопходни за овој вид сообраќај.
18. “меѓународен договор ратификуван од Република Македонија” е Конвенцијата за меѓународна трговија со загрозените видови дива фауна и флора (CITES).
19. “издавање” е завршување на сите постапки околу подготовката и заверката на дозволата или сертификататот и нивно доставување до барателот. 
20. “овластени научни или стручни установи” се установи определени од страна на Владата на Република Македонија.
21. “проверки за време на воведувањето, извозот, реизвозот и транзитот” се документирани проверки на сертификатите, дозволите и на објавите предвидени во оваа уредба и во случаи кога е тоа предвидено со други прописи, или во други случаи - преку земање репрезентативни мостри од пратките, односно со преглед на примероците, кога тоа е соодветно како и земањето мостри со цел да се анализираат или да бидат подложени на подетални проверки.
Член 3
Целта на оваа уредба е да се заштититат засегнатите и заштитените диви видови растенија, габи, животни и нивни делови со регулирање на нивниот промет во согласност со Конвенцијата за меѓународна трговија со загрозените видови дива фауна и флора (CITES) (во понатамошниот текст: CITES Конвенција). 

Член 4
(1) Дозволата за промет или сертификатот за увоз и/или извоз и/или транзит и/или повторен извоз со засегнати и заштитени диви видови растенија, габи, животни и нивни делови (во понатамошниот текст: дозвола односно сертификат) се издава врз основа на поднесено барање за издавање на дозвола односно сертификат согласно Правилникот за формата и содржината на образецот за барањето, дозволата и сектификатот за промет со засегнати и заштитени диви видови растенија, габи и животни и нивни делови, како и потребната документација која се приложува кон барањето.

(2) Барањето за издавање на дозволата со потребната документација се поднесува електронски преку EXIM системот.

(3) Барањето за издавање на сертификат со потребната документација се поднесува електронски или писмено до органот на државната управа надлежен за вршење на работите од областа на заштита на природата.
(4) По добивањето на барањето од ставовите (2) и (3) од овој член Министерството за животна средина и просторно планирање - Управата за животна средина (во натамошниот текст: надлежниот орган) врши проверка на барањето и придружната документација доставена во прилог на барањето. 

(5) Дозволата односно сертификатот за промет се издава електронски и писмено  на подносителот на барањето.
Член 5

По исклучок од член 4 став (1) од оваа уредба, дозволата односно сертификатот за повторен извоз  се издава без приложување на потребната документација согласно прописот наведен во член 4 став (1) од оваа уредба, доколку барателот кон барањето поднесе документација која покажува дека се работи за:

- обработени примероци кои биле стекнати пред повеќе од 50 години од денот на влегувањето во сила на оваа уредба; или

- мртви примероци и делови и деривати од нив за кои барателот обезбедил документирани докази за тоа дека тие биле законски внесени во Република Македонија пред да влезе во сила CITES Конвенцијата.
Член 6 
При издавање на дозволата односно сертификатот за увоз и /или извоз и /или транзит и /или повторен извоз за засегнати и заштитени диви видови растенија,габи ,животни и нивни делови , треба да се води сметка количината на видовите кои што се извезуваат да не влијае на нивниот опстанок во национални рамки.
Член 7

Одредбите од оваа уредба не се применуваат при промет со делови на засегнати и заштитени диви видови животни и растенија кои се лични предмети или покуќнина.
Член 8
 По исклучок од член 4 став (1) од оваа уредба дозволата односно сертификатот за повторен извоз  се издава без приложување на потребната документација согласно прописот наведен во член 4 стaв (1) од оваа уредба доколку барателот кон барањето поднесе документација која покажува дека се работи за:некомерцијални позајмувања, донации и размени помеѓу регистрирани научници и научни институции, за хербариумски видови и за видови заштитени на друг начин, исушени или изложени во музеј, патувачки зоолошки градини и циркуси и вештачки размножени растенија и животни. Во овој случај, барателот треба да достави само документи со кои ќе се докаже намената на прометот и  дејноста на барателот. 
Член 9
 
(1) Дозволата се издава во шест примерока, од кои еден оригинал и пет копии.
(2) Оргиналниот примерок патува со пратката, а една копија по заверка од страна на царинските службеници се враќа назад до надлежниот орган.
(3) По една копија од дозволата останува за барателот, надлежниот орган, Министерство за земјоделство, шумарство и водостопанство - Управа за ветеринарство или Фитосанитарна управа и за Министерство за финансии-Царинска управа.
(4) Сертификатот се издава во примероци определени согласно CITES Конвенцијата.
(5) По истекот на рокот на важност на дозволата односно сертификатот, истата/иот се враќа до надлежниот орган. 
Член 10
(1) Увозот со засегнати и заштитени диви видови растенија, габи, животни и нивни делови  се врши на следниве гранични премини:
1. Табановце, Куманово, патен;
2. Богородица, Гевгелија, патен;
3. Ќафасан, Струга, патен;
4. Деве Баир, Крива Паланка, патен;
5. Долно Блаце, Скопје, патен и
6. Аеродром Александар Велики, Скопје, воздушен.
(2) Извозот и повторниот извоз со засегнати и заштитени диви видови растенија, габи, животни и нивни делови се врши на сите царински испостави за извоз во Република Македонија.
Член 11
Оваа уредба влегува во сила осмиот ден од денот на објавувањето во „Службен весник на Република Македонија“. 







 ПРЕТСЕДАТЕЛ НА ВЛАДАТА 
             НА РЕПУБЛИКА МАКЕДОНИЈА







              
 
          М-р. Никола Груевски

Бр. __________________

Скопје _________година

( Со оваа уредба се врши усогласување со Регулатива на Советот од 9 Декември 1996 година за заштита на видовите дива фауна и флора преку регулирање на трговија со нив , 1996R0338

